
КОНСТИТУТИВНА
Седница на Совет на Општина Берово
Одделение за правни и општи работи

)



З А П И С Н И К
	Од 1-та  конститутивна седница на Советот на Општина Берово одржана на ден 03.11.2025 година (понеделник) во салата за состаноци Општина Берово на ул. “Димитар Влахов” бр.10 во Берово  со почеток во 08:00 часот.
	Седницата ја отвори Градоначалникот на општина Берово, Петар Ружински, кој воедно е и Претседател на претходниот Совет на Општина Берово. Градоначалникот се обрати пред присутните и истакна дека на локалните избори за Градоначалник на Општина Берово 2025 година, освои мнозинство гласови и беше избран за Градоначалник на општината и на ден 27.10.2025 година во просториите на Општинската изборна комисија Берово добил Уверение за Градоначалник на Општина Берово. Напомена дека согласно Законот за локална самоуправа, првата констутивна седница ја свикува и води Претседателот на Советот на Општина Берово од претходниот Совет, но од причина што постои судир на интереси, согласно Деловникот за работа на Советот на Општина Берово и Статутот на Општина Берово предлага седницата да ја води и со неа да раководи најстариот член на Советот на Општина Берово, Горан Ружински, до избор на претседател на Советот на Општина Берово.

Од вкупно 15 (петнаесет) Советници, на седницата присуствуваа сите 15 (петнаесет) Советници и тоа: Владко Шахпаски, Горан Ружински, Емилија Пачемска, Николчо Беќарски, Игорчо Жежовски, Весна Ралповска, Емилија Галабовска Биљарска, Влатко Чукарски, Даниел Черговски ,Гоце Ружински, Зоран Багашовски, Тања Шенковска, Лилјана Бојчовски, Маја Тушевска и Илија Цикарски.
Најстариот член на Советот, Горан Ружински констатираше дека на Седницата присуствуваа мнозинството советници на Советот и дека Советот може полноважно да одлучува.
На седницата присуствуваше Раководителот на одделението за правни и општи работи м-р Анита Рунтевски, Данче Василевска, во својство на записничар и Јасмина Кржовска како техничка поддршка за снимање и пренос на седницата во живо на YouTube канал.
Најстариот член на Совет на Општина Берово, Горан Ружински за работа на 1-вата Конститутивна Седница на Совет го предложи следниот:


ПРЕДЛОГ ДНЕВЕН РЕД
1. Предлог Решение за избор на претседател и членови на Верификациона комисија на Советот на Општина Берово;
2. Предлог Одлука за верификација на мандатите на членовите на советот на Општина Берово;
3. Давање на свечена изјава;
4. Предлог Р Е Ш Е Н И Е за избор на претседател и членови на Комисијата за мандатни прашања, избори и именувања;
5. Предлог Решение за определување претставници од членовите на Советот на Општина Берово во постапката за склучување на бракови;
6. Предлог Одлука за избор на претседател на Совет

Никој од советниците не се јави за збор, предложениот дневен ред е ставен на гласање и со 15 (петнаесет) гласа ЗА, нема советници кои гласале ПРОТИВ, нема ВОЗДРЖАНИ советници, е усвоен следниот:
ДНЕВЕН РЕД

1. Предлог Решение за избор на претседател и членови на Верификациона комисија на Советот на Општина Берово;
2. Предлог Одлука за верификација на мандатите на членовите на советот на Општина Берово;
3. Давање на свечена изјава
4. Предлог Решение за избор на претседател и членови на Комисијата за мандатни прашања,избори и именувања
5. Предлог решение за определување претставници од членовите на Советот на Општина Берово во постапката за склучување на бракови.
6. Предлог Одлука за избор на претседател на Совет;

1.Предлог Решение за избор на претседател и членови на Верификациона комисија на Советот на Општина Берово

Најстариот член на Совет на Општина Берово, Горан Ружински истакна дека согласно закон, претседавачот е предлагач на Верификационата комисија, па за претседател на истата го предлага: Владко Шахпаски, а за членови на комисијата ги предлага Емилија Галабовска Биљарска и Маја Тушевска. Предлогот го стави на гласање. Предлогот на Претседавачот се стави на гласање и со 15 гласа ЗА, нема советници кои гласале ПРОТИВ и НЕМА ВОЗДРЖАНИ советници е донесено Решението за избор на претседател и членови на Верификациона комисија на Советот на Општина Берово;

Најстариот член на Советот, Горан Ружински ја повика Верификационата комисија да ги разгледа уверенијата за советниците добиени од Општинската изборна комисија и да поднесе Извештај до Советот со предлог на кои членови на Советот треба да им се верификуваат мандатите, а на кои треба да им се одложи верификацијата на мандатите.

2.Предлог Одлука за верификација на мандатите на членовите на советот на Општина Берово;

Претседателот на Верификационата комисија, Владко Шахпаски, го прочита Извештајот на Верификационата Комисија, а Најстариот член на Совет, Горан Ружински  ја стави точката од дневен ред на гласање и со 14 гласа ЗА, нема советници кои гласале ПРОТИВ, нема ВОЗДРЖАНИ советници, 1 советник ОТСУТЕН од гласање се потврдени и верифицирани мандатите на сите 15 (петнаесет) советници на Советот на Општина Берово и тоа:

1. Владко Шахпаски – Уверение на ОИК Берово со Бр.11-384/1 од 27.10.2025 година;

2. Горан Ружински – Уверение на ОИК Берово со Бр.11-385/1 од 27.10.2025 година;

3. Емилија Пачемска - Уверение на ОИК Берово со Бр.11-386/1 од 27.10.2025 година;

4. Николчо Беќарски - Уверение на ОИК Берово со Бр.11-387/1 од 27.10.2025 година;

5.  Игорчо Жежовски – Уверение на ОИК Берово со Бр.11-388/1 од 27.10.2025 година;

6. Весна Ралповска - Уверение на ОИК Берово со Бр.11-389/1 од 27.10.2025 година;

7. Емилија Галабовска Биљарска - Уверение на ОИК Берово со Бр.11-390/1 од 27.10.2025 година;

8. Влатко Чукарски - Уверение на ОИК Берово со Бр.11-391/1 од 27.10.2025 година;

9. Даниел Черговски - Уверение на ОИК Берово со Бр.11-392/1 од 27.10.2025 година;

10. Гоце Ружински - Уверение на ОИК Берово со Бр.11-393/1 од 27.10.2025 година;

11. Зоран Багашовски - Уверение на ОИК Берово со Бр.11-394/1 од 27.10.2025 година;

12. Тања Шенковска - Уверение на ОИК Берово со Бр.11-395/1 од 27.10.2025 година;

13. Лилјана Бојчовски - Уверение на ОИК Берово со Бр.11-396/1 од 27.10.2025 година;

14.  Маја Тушевска - Уверение на ОИК Берово со Бр.11-397/1 од 27.10.2025 година;

15. Илија Цикарски - Уверение на ОИК Берово со Бр.11-398/1 од 27.10.2025 година;

Со тоа беше донесена Одлуката за верификација на мандатите на членовите на Советот на Општина Берово.

(Советникот Игорчо Жежовски беше отсутен за време на гласањето на точка 2.Предлог Одлука за верификација на мандатите на членовите на советот на Општина Берово ).

3. Давање на свечена изјава;

Најстариот член на Советот на општина Берово, Горан Ружински, ја прочита свечената изјава, а сите советници пристапија кон индивидуално потпишување на изјавите и истите ги предадоа на општинската администрација.
	
4.Предлог Решение за избор на претседател и членови на Комисијата за мандатни прашања,избори и именувања
Најстариот член Горан Ружински отвори расправа по дадената точка.
Советничката Емилија Пачемска , како претставник од советничката група на ВМРО-ДПМНЕ даде предлог советникот Влатко Чукарски да биде Претседател на Комисијата за мандатни прашања, избори и именувања, а за членови ги предложи советниците Даниел Черговски и Николчо Беќарски.
Советничката Емилија Галабовска Биљарска, како претставник од советничката група на СДСМ  даде предлог за членови да бидат советникот Гоце Ружински и Лилјана Бојчовски. 
Најстариот член Горан Ружински зеде збор и ги стави предлозите на гласање и со 14гласа ЗА, нема советници кои гласале ПРОТИВ, 1 ВОЗДРЖАН советник е усвоено Решение за избор на претседател и членови на Комисијата за мандатни прашања,избори и именувања и тоа:
· Влатко Чукарски- претседател;
· Даниел Черговски – член;
· Николчо Беќарски – член;
· Лилјана Бојчовски – член;
·  Гоце Ружински – член    
(Советничката Маја Тушевска беше воздржана за време на гласањето на точка 4.Предлог Решение за избор на претседател и членови на Комисијата за мандатни прашања,избори и именувања)
5.Предлог Решение за определување претставници од членовите на Советот на Општина Берово во постапката за склучување на бракови.
Најстариот член на Советот на Општна Берово, Горан Ружински отвори расправа по дадената точка .
Раководителот на Одделението за правни и општи работи, м-р Анита Рунтевски зеде збор и кажа дека согласно позитивните законски прописи, обврска на членовите на Советот е да учествуваат во постапките за склучување на граѓански бракови. Пракса од предходниот состав на Советот е сите членови на Советот на Општина Берово да учествуваат во постапката за склучување на бракови и им препорача на советниците од актуелниот состав да го искористат истото решение. 
Во однос на дежурствата Раководителот на одделението за правни и општи работи образложи дека решение на претходниот состав на Советот на Општина Берово било сите советници дежурствата да ги извршуваат согласно редоследот утврден во Одлуката за верификација на мандатите, почнувајќи од месец ноември 2025 година.
Никој од советниците не се јави за збор, па се премина на гласање и со 15 гласа ЗА,  НЕМА ОТСУТНИ, НЕМА ИЗЗЕМЕНИ, НЕМА советници кои гласаа ПРОТИВ, НЕМА ВОЗДРЖАНИ советници точката  Предлог Решение за определување претставници од членовите на Советот на Општина Берово во постапката за склучување на бракови е усвоена.
6.Предлог Одлука за избор на претседател на Совет;
Најстариот член во Советот, Горан Ружински отвори расправа по дадената точка.
Советничката Емилија Пачемска се јави за збор и даде предлог советникот Влатко Шахпаски да биде избран како Претседател на Совет.
Никој од советниците не се јави за збор, па се премина на гласање и со 9 гласа ЗА,  НЕМА ОТСУТНИ, НЕМА ИЗЗЕМЕНИ, 1 ПРОТИВ, 5 ВОЗДРЖАНИ советници  точката за Претседател на Совет на Општина Берово е избран:
                -Владко Шахпаски – советник од редовите на политичката партија ВМРО-ДПМНЕ.
(Советничката Маја Тушевска беше ПРОТИВ, додека советниците Гоце Ружински, Игорчо Жежовски, Емилија Галабовска Биљарска, Лилјана Бојчовска, Горан Ружински беа воздржани за време на гласањето на точка 6. Предлог одлука за избор на претседател на Совет ).
Новоизбраниот Претседател на Совет на Општина Берово, Владко Шахпаски,  ја презема функцијата  и им се обрати на Советниците, при што им се заблагодари за укажаната доверба. 
Точките на дневен ред се изцрпени и седницата е завршена во 9 часот. 
На крајот од седницата Претседателот Владко Шахпаски се заблагодари на Советниците за присуството.  


       Усвоен со 
       Бр.09-3942/1
       10.11.2025 година
       Берово
  
           Записничар                                                                                            Претседател на Совет
      Данче Василевска                                                                                           Владко Шахпаски 
   ___________________                                                                                    _________________      
            (потпис)                                                                                                           (потпис)

